
					এই পাতাটির মুদ্রণ সংশোধন করা প্রয়োজন। 
O8V ब्रदोक्ष-द्रष्मावी
সুখে দুখে বুকের মাঝে পথের বঁাশি কেবল বাজে, সকল কাজে শুনি যে তাই রে ।
পাগলামি আজ লাগল পাখায়, পাখি কি আর থাকবে শাখায় ?
দিকে দিকে সাড়া যে পাই রে ।
আচার্যের প্রবেশ
পঞ্চক। দূরে থেকে নানাপ্রকার শব্দ শুনতে পাচ্ছি। আচার্যদেব ! অচলায়তনে বোধ হয় খুব সমারোহ চলছে ।
আচার্য। সময় তো হয়েছে। কালই তো তার আসবার কথা ছিল । আমার মনটা ব্যাকুল হয়ে উঠেছে। একবার সূতসোমকে ওখানে পাঠিয়ে দিই।
পঞ্চক। তিনি আজ একাদশীর তর্পণ করবেন বলে কোথায় ইন্দ্ৰতুণ পাওয়া যায় সেই খোজে বেরিয়েছেন ।
দৰ্ভকদলের প্রবেশ
পঞ্চক । কী ভাই, তোরা এত ব্যস্ত কিসের ? প্ৰথম দৰ্ভক । শুনছি। অচলায়তনে কারা সব লড়াই করতে এসেছে। আচার্য। লড়াই কিসের ? আজি তো গুরু আসবার কথা । দ্বিতীয় দৰ্ভক । না না, লড়াই হচ্ছে খবর পেয়েছি। সমস্ত ভেঙেচুরে একাকার করে দিলে যে | তৃতীয় দৰ্ভক। বাবাঠাকুর, তোমরা যদি হুকুম কর আমরা যাই ঠেকাই গিয়ে । আচাৰ্য । ওখানে তো লোক ঢের আছে, তোমাদের ভয় নেই। বাবা । প্ৰথম দৰ্ভক । লোক তো আছে কিন্তু তারা লড়াই করতে পারবে কেন ? দ্বিতীয় দৰ্ভক । শুনেছি কতরকম মন্ত্ৰলেখা তাগাতাবিজ দিয়ে তারা দুখানা হাত আগাগোড়া কষে বেঁধে রেখেছে । খোলে না, পাছে কাজ করতে গেলেই তাদের হাতের গুণ নষ্ট হয় ।
পঞ্চক । আচাৰ্যদেব, এদের সংবাদটা সত্যই হবে । কাল সমস্ত রাত মনে হচ্ছিল চার দিকে বিশ্বব্ৰহ্মাণ্ড যেন ভেঙেচুরে পড়ছে। ঘুমের ঘোরে ভাবছিলুম স্বপ্ন বুঝি ।
আচার্য। তবে কি গুরু আসেন নি ? পঞ্চক । হয়তো বা দাদা ভুল করে আমার গুরুরই সঙ্গে লড়াই বাধিয়ে বসেছেন ! আটক নেই। রাত্রে তাকে হঠাৎ দেখে হয়তো যমদূত বলে ভুল করেছিলেন । প্ৰথম দৰ্ভক । আমরা শুনেছি কে বলছিল। গুরুও এসেছেন । আচাৰ্য । গুরুও এসেছেন ! সে কী রকম হল ! পঞ্চক । তবে লড়াই করতে কারা এসেছে বলা তো ? প্ৰথম দৰ্ভক। লোকের মুখে শুনি তাদের নাকি বলে দাদাঠাকুরের দল । পঞ্চক । দাদাঠাকুরের দল ! বল বল শুনি, ঠিক বলছিস তো রে ? দ্বিতীয় দৰ্ভক । হা, সকলেই তো বলছে দাদাঠাকুরের দল। পঞ্চক। ওরে কী আনন্দ রে কী আনন্দ ! আচার্য। একি পঞ্চক, হঠাৎ তুমি এরকম উন্মত্ত হয়ে উঠলে কেন ? পঞ্চক। প্ৰভু, আমার মনের একটা বাসনা ছিল কোনো সুযোগে যদি আমাদের দাদাঠাকুরের সঙ্গে গুরুর মিলন করিয়ে দিতে পারি, তা হলে দেখে নিই কে হারে কে জেতে !
আচার্য। পঞ্চক, তোমার কথা আমি স্পষ্ট বুঝতে পারছি নে। তুমি দাদাঠাকুর বলছি কাকে {

		 এই পাতা শেষ সম্পাদিত হয়েছে ১১:৪৮টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

